
© ᑭᒋ ᐅᑭᒪ ᑲᑎᐯᐣᑕᐣᐠ ᑲᓇᑕ, ᑲᐃᓇᑭᒪᑲᓀᐢ ᐊᐍ ᐅᑭᐊᐏᐣ ᑲᑭᓇ ᑲᓇᑯᐠ ᐊᐦᑮᐣᐠ ᒦᓇ ᑲᓂ ᒣᒣᔾᑭᐍᐸᐠ, 2026.   

ᐅᐍ ᐯᐸᐣ ᑲᑮ ᐅᔑᑐᐣ ᑮᐣ ᐑᐊᐸᒋᑐᔭᐣ ᑲᔦᒪ ᑲᑕᓇᓅᑮᔭᐣ ᐁᑲ ᒋᑲᑵᑌᔭᐣ, ᔕᑯᐨ ᒋᐑᐣᑕᒪᓇ ᐊᐣᑎᓀᑫ 
ᑲᐅᐣᑎᓇᒪᐣ ᒋᐑᐣᑕᒪᐣ. ᔕᑯᐨ, ᒥᔒᐣ ᐏᐅᔑᑐᔭᐣ ᐅᐍ ᐯᐸᐣ ᒥᓯᐍ ᑲᔦᒪ ᐯᐸᐣᑮ ᐁᐑ ᐸᐸᒥ ᒦᑭᐍᔭᐣ 
ᑲᓇᑕᐍᐣᑕᐣ ᓃᑲᐣ ᑲᑵᑌᐏᐣ ᒋᐅᔑᐲᐦᐊᒪᐣ ᐁᐸᑭᑎᓂᑿᐃᑭᐍᓂᐘᐠ ᐃᓯᓭᐏᐣ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐅᒪ 
ᑲᓇᑕ, ᐊᐦᑕᐘ, ᐅᐣᑌᕒᐄᔪ K1A 0H3, ᑲᔦᒪ information@iaac-aeic.gc.ca.  

ᐅᐍ ᒪᐣᓯᓇᐦᐃᑲᐣ ᑮᐸᑭᑎᓂᑲᑌ ᒋᒪᔭᑵᔒᒪᑲᐠ ᐁᐃᔑᓂᑲᑌᐠ: Projet de route d'approvisionnement 
Webequie – Rapport d’évaluation d’impact provisoire 

ᐅᑭᒪᐏ ᐑᐣᑕᒪᑫᐏᐣ 

ᐃᐍ ᑫᐃᓯᓭᐠ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐅᒪ ᑲᓇᑕ (IAAC) ᐅᑮᑐᑕᓇᐘ ᐃᐍ ᑫᐃᓯᓭᐠ ᓇᑲᒋᒋᑫᐏᐣ ᐅᐣᒋ ᐍᐱᑵ 
ᐱᒪᐦᐅᑕᓱᐏᐣ ᒦᑲᓇ (ᐊᓅᑭᐏᐣ) ᑲᐑᒪᒋᑕᐘᐨ ᐍᐱᑵ ᑕᔒᑫᐏᐣ (ᑲᐑ ᒪᒋᑕᐨ) ᑲᐃᓇᑌᐠ ᐃᐍ ᑲᐃᔑ 
ᓇᐣᑕᐍᐣᒋᑲᑌᐠ ᐃᒪ ᑫᐃᓯᓭᐠ ᓇᑲᒋᒋᑫᐏᐣ ᐃᓇᑯᓂᑫᐏᐣ (IAA). ᐊᐍ ᑲᐑᒪᒋᑕᐨ ᐅᑎᓀᐣᑕᐣ ᒋᐅᔑᒋᑲᑌᐠ ᒦᓇ 
ᒋᐱᒥᐏᒋᑲᑌᐠ, ᑲᔦ ᒋᐸᒥᒋᑲᑌᐠ, ᐃᐍ ᑲᐯᐊᐦᑮᐏᐣ ᒦᑲᓇ, ᑫᐃᓂᑯᑿᐠ 107 ᑕᓱᑎᐸᐦᐊᐸᓀᐣᐢ, ᒋᓴᑭᓯᐣᐠ ᐍᐱᑵ 
ᐳᓃᐏᑲᒥᐠ ᒦᓇ ᐃᒪ ᒪᐠᐸᓬᐟᐢ ᓴᑲᐦᐃᑲᐣ ᐃᒪ ᑮᐍᑎᓄᐣᐠ ᐅᐣᑌᕒᐄᔪ. ᐃᐍ ᑲᐑᔑ ᒦᑲᓇᑫᓇᓂᐘᐠ ᒋᐅᐣᒌᓯᓭᐠ 
ᒋᐱᒪᐦᐅᑕᓱᓇᓂᐘᐠ ᑭᒋ ᐊᐸᒋᒋᑲᓇᐣ ᒋᐅᐣᒌᓯᓭᐠ ᓃᑲᐣ ᑫᑯᓇᐣ ᒋᐅᔑᒋᑲᑌᑭᐣ, ᑎᓄᑲᐣ ᐃᓑᑯᑌᐏᔭᑊ 
ᐱᒪᐱᑫᑯᒋᑫᐏᐣ ᒦᓇ ᐲᐘᐱᐠ ᐱᒪᐱᑫᑯᒋᑫᐏᐣ. ᑲᐃᓀᐣᒋᑲᑌᐠ, ᐃᐍ ᐊᓄᑮᐏᐣ ᒋᓴᑭᓯᐣᐠ ᐍᐱᑵ ᑕᔒᑫᐏ ᐃᒪ ᒣᑿᐨ 
ᑲᑕᔑ ᓇᓇᐣᑕᐏ ᐊᓯᓃᑫᓇᓂᐘᐠ ᒦᓇ ᑫᓃᓯᓭᐠ ᓃᑲᐣ ᓄᑕᓯᓃᑫᐏᐣ ᐃᒪ ᑲᐘᓇᐱᑲᐠ ᓀᑫᑲᒥᐠ. ᐃᐍ ᐊᓄᑮᐏᐣ 
ᐃᓀᐣᒋᑲᑌ ᒋᐊᓃᓯᓭᐠ ᐅᐍᑎᓀᑫ ᓃᑲᐣ ᑲᐯ ᐊᐦᑮᐏᐣ ᒦᑲᓇᐣ ᑲᐃᔑ ᐱᒪᑕᒧᑭᐣ ᒋᓴᑭᓯᐣᐠ ᐍᐱᑵ ᑕᔒᑫᐏᐣ ᒦᓇ 

ᑲᐘᓇᐱᑲᐠ ᓀᑫᐦᐃ ᐃᒪ ᑲᒥᓯᓷᔭᐠ ᑲᐯᐦᐃ ᒦᑲᓇᐣ ᐃᒪ ᓇᑮᓇ.  

ᐃᐍ ᑫᓂᓯᓭᐠ ᐃᓯᓭᐏᐣ ᑮᑐᒋᑲᑌ ᐁᑮᐑᒋᐦᐊᑲᓀᐨ ᐊᐍ ᐅᑭᒪᐏᐣ ᐅᒪ ᐅᐣᑌᕒᐄᔪ, ᐁᑮᑐᑕᒧᐘᐨ ᑲᐃᓇᒋᑫᐘᐨ 
ᒥᓯᐍ ᐊᐦᑮᐏᐣ ᓇᑲᒋᒋᑫᐏᐣ ᐃᒪ ᑲᐃᓇᑌᐠ ᒥᓯᓷ ᐊᐦᑮᐏᐣ ᓇᑲᒋᒋᑫᐏᐣ ᐃᓇᑯᓂᑫᐏᐣ. IAAC ᐅᑮᐏᑕᓄᑮᒪᐣ 
ᐅᐣᑌᕒᐄᔪ ᒋᐑᒋᐦᐃᐍᓭᐠ ᐃᐍ ᑲᓇᑕ ᑫᓂᓯᓭᐠ ᐃᓯᓭᐏᐣ ᐅᐣᒋ ᐑᒋᐦᐊᐨ ᐅᐣᑌᕒᐄᔪ ᒥᓯᓷ ᐊᐦᑮᐏᐣ ᓇᑲᒋᒋᑫᐏᐣ.  

ᑲᔦ ᑯᑕᑮᔭᐣ ᐅᐣᒋ ᐅᐣᑌᕒᐄᔪ, IAAC ᐅᑮᐑᒋᐦᐊᐣ ᑯᑕᑮᔭᐣ ᑲᓇᑕ ᐅᑭᒪᐏᓇᐣ, ᐊᓂᔑᓇᐯ ᑕᔒᑫᐏᓇᐣ, ᒦᓇ 
ᑯᑕᑮᔭᐠ ᑲᐸᐸᒥᓯᐘᐨ ᒋᓇᑲᒋᒋᑲᑌᐠ ᑲᐃᓀᐣᒋᑲᑌᑭᐣ ᑫᐃᓯᓭᐠ ᐅᐣᒋ ᐊᓄᑮᐏᐣ.  

⚫ IAAC ᐅᑮᐑᐣᑕᒪᐘᐣ ᒦᓇ ᐅᑮᒪᒪᐤᐱᐦᐊᐣ ᐊᓂᔑᓇᐯ ᑕᔒᑫᐏᓇᐣ ᑲᑮ ᐱᒥᑐᒋᑲᑌᐠ ᑫᐃᓯᓭᐠ ᓇᑲᒋᒋᑫᐏᐣ 
ᐃᐍ ᑲᐃᓇᒋᑲᓂᐘᐠ ᑲᓇᑕ ᐅᒪᒦᓄᒋᑫᐏᐣ ᑲᐃᔑ ᐊᔓᑕᒪᐨ ᒦᓇ ᑲᐃᓇᒋᑲᑌᐠ ᑎᐯᓂᒥᑎᓱᐏᐣ, ᓃᑲᐣ ᒦᓇ 
ᑿᔭᐠ ᐑᐣᑕᒪᑫᐏᐣ. IAAC ᐅᑮᓇᑲᒋᑐᓇᐘ ᐊᓂᔑᓇᐯ ᑭᑫᐣᒋᑫᐏᐣ ᑲᑮ ᐸᑭᑎᓂᑲᑌᐠ ᒋᐅᐣᒋ ᑭᑫᐣᑕᑯᐠ 
ᑫᐃᓯᓭᐠ ᓇᑲᒋᒋᑫᐏᐣ.  

⚫ IAAC ᐅᑮᐑᑕᓄᑮᒪᐣ ᑲᐑᒪᒋᑕᓂᐨ, ᐁᑮᓇᑲᑕᐍᐣᒋᑲᑌᐠ ᐑᐣᑕᒪᑫᐏᓇᐣ ᑲᑮ ᐸᑭᑎᓂᑲᑌᐠ ᐃᒪ ᑫᐃᓯᓭᐠ 
ᐃᑭᑐᐏᐣ ᒦᓇ ᑯᑕᑮᔭᐣ ᑲᑮ ᐸᑭᑎᓂᑲᑌᑭᐣ.  

⚫ IAAC ᐅᑮᓇᑲᒋᑐᓇᐘ ᑲᓇᑲᒌᐨ ᑲᔦᒪ ᑲᑲᓑᑭᑐᐨ ᐊᓅᑮᐏᐣ ᐑᐣᑕᒪᑫᐏᐣ ᑲᔦᒪ ᑭᑫᐣᒋᑫᐏᐣ ᐅᐣᒋ ᑲᓇᑕ 
ᐱᒥᐏᒋᑫᐏᓇᐣ, ᐃᑭᐍᓂᐘᐠ ᑎᓄᑲᐣ ᒥᓯᐍ ᐊᐦᑮᐏᐣ ᒦᓇ ᑲᓂ ᒣᒣᐟᔾᑭᐍᐸᐠ ᑲᓇᑕ, ᑭᓄᔐᐠ ᒦᓇ ᑭᒋᑲᒦᐣᐠ 
ᑲᓇᑕ, ᐅᑭᑕᑲᒥᐠ ᑲᔓᓃᔭᐘᐠ ᑲᓇᑕ, ᐱᒥᔭᐏᐣ ᑲᓇᑕ. ᔔᓃᔭᐏᑭᒪ ᑲᓇᑕ, ᒥᓄᔭᐏᐣ ᑲᓇᑕ, ᐃᑵᐘᐠ ᒦᓇ 
ᑲᐃᓇᑲᓀᓯᐘᐨ ᑲᓇᑕ ᒦᓇ ᒥᓯᐍ ᒥᓄᔭᐏᐣ ᐱᒥᐏᒋᑫᐏᐣ ᐅᒪ ᑲᓇᑕ.  

⚫ IAAC ᐅᑮ ᐊᔭᒥᐦᐊᐘᐣ ᒥᓯᐍ ᐊᐑᔭᐣ, ᒋᐸᑭᑎᓂᑲᑌᑭᐣ ᐃᑭᑐᐏᓇᐣ ᑲᓂ ᐊᐲᒋᓭᐠ ᐃᐍ ᑫᐃᓯᓭᐠ 
ᓇᑲᒋᒋᑫᐏᐣ, ᒦᓇ ᐁᑮᓇᑲᒋᑐᐘᐨ ᐃᑭᑐᐏᓇᐣ ᑲᑮᑌᐱᓂᑲᑌᑭᐣ.  

ᐅᐍ ᑲᐃᔑᐲᐦᐃᑲᑌᐠ ᑫᐃᓯᓭᐠ ᓇᑲᒋᒋᑫᐏᐣ ᑎᐸᒋᒧᐏᐣ (ᑲᐅᔑᐲᐦᐃᑲᑌᐠ IA ᑎᐸᒋᒧᐏᐣ) ᐑᐣᑕᒪᑫᒪᑲᐣ ᐅᐣᒋ 
ᑫᐃᓯᓭᐠ ᐃᓯᓭᐏᓇᐣ ᓇᑲᒋᒋᑫᐏᐣ ᒦᓇ ᐁᐃᓇᒋᑲᑌᐠ IAAC ᑲᐃᓀᐣᑕᒧᐘᐨ ᒦᓇ ᑲᑮᔑᒥᑲᒧᐘᐨ. ᑲᔦ ᐃᒪ ᐃᓇᒋᑲᑌ 
ᐁᒪᒪᐤ ᐑᐣᒋᑲᑌᐠ ᑲᑮ ᐸᐸᒥᑲᑵᑌᓇᓂᐘᐠ ᐃᒪ ᐊᓂᔑᓇᐯᑲᐣᐠ ᑲᑮᑐᒋᑲᑌᐠ ᒋᓇᑭᓑᑭᑲᑌᐠ ᐃᐍ ᑲᐃᓇᑌᐠ 
ᒋᐑᐣᑕᒪᐘᑲᓀᐨ ᐊᓂᔑᓇᐯ.  

IAAC ᑫᐃᓯᓭᐠ ᐃᓯᓭᐏᐣ ᓇᑲᒋᒋᑫᐏᐣ ᑭᐅᑕᐱᓂᑲᑌ ᐃᐍ ᐊᓄᑮᐏᐣ ᐁᑲ ᒋᔑᑕᑯᓂᑲᑌᑭᐣ “ᑲᑭᒌᓯᓭᑭᐣ ᐃᐊ ᑲᓇᑕ 
ᑲᔑ ᑎᐯᐣᒋᑫᐨ” ᒦᓇ “ᑿᔭᐠ ᑲᔦᒪ ᑲᑲᓭᐣᑕᑯᑭᐣ ᑫᐃᓯᓭᑭᐣ ᐃᓯᓭᐏᓇᐣ” (ᐁᒪᒪᐤ ᐑᐣᒋᑲᑌᐠ ᐁᔑᓂᑲᒋᑲᑌᐠ 
“ᑫᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ”). IAAC ᐅᑮᓇᑲᒋᑐᓇᐘ ᑲᐲᒋᓭᑭᐣ ᑫᐃᓯᓭᑭᐣ ᒋᐊᓂ ᐅᐣᒌᓯᓭᐠ ᑲᑭᒌᓯᓭᑭᐣ ᑲᓇᑕ 
ᐃᓯᓭᐏᓇᐣ. IAAC ᐅᑮᓇᑲᒋᑐᐣ ᒋᐊᐣᒋᓭᑭᐣ ᓄᐱᒪᑲᒥᐠ ᐊᑎᑯᐠ ᑲᑕᓰᓄᐘᐨ ᐃᒪ ᒋᐊᓃᓯᓭᐠ ᑭᒌᓯᓭᐏᐣ ᑲᓇᑕ 
ᐃᓯᓭᐏᓇᐣ ᐅᐣᒋ “ᓄᑯᒼ ᑲᐃᓇᐸᒋᒋᑲᑌᐠ ᐊᐦᑭ ᒦᓇ ᑲ ᐊᔭᑭᐣ ᐊᐦᑮᑲᐣᐠ ᐅᐣᒋ ᐃᓇᑲᓀᓯᐏᐣ ᐅᐣᒋ ᐊᓂᔑᓇᐯᐠ”, 

ᑲᑮᐸᑭᑎᓂᑲᑌᑭᐣ ᒥᑯᓑᑲᑌᐣᑕᒧᐏᓇᐣ ᐃᒪ ᐊᓂᔑᓇᐯᐠ ᑕᔒᑫᐏᓇᐣ ᒣᑿᐨ ᑲᓇᓇᑲᒋᒋᑲᓂᐘᐠ. ᐃᐍ ᑎᐸᒋᒧᐏᐣ 
ᑮᑲᓇᐘᐸᐣᒋᑲᑌ ᐃᓂᐍᓂᐘᐣ ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᒦᓇ ᐃᓯᓭᐏᓇᐣ ᑫᓃᔕᒪᑲᑭᐣ ᐁᑮᓃᑲᓀᐣᑕᑯᑭᐣ. ᐃᒪ 
ᑲᔦ ᑫᓃᓯᓭᑭᐣ ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᑭᐘᐸᒋᑲᑌᐘᐣ ᐃᓑᑿ ᒪᒋᑕᓂᐘᐣᐠ ᒥᓄᒋᑫᐏᓇᐣ, IAAC ᐅᑮᓇᑲᒋᑐᐣ 
ᑫᓂᒪᒪᐤ ᐃᓯᓭᑭᐣ ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ, ᐃᓂᐍᓂᐘᐣ, ᐃᓯᓭᐏᓇᐣ ᐃᒪ ᒋᐅᐣᒋᓭᑭᐣ ᑲᓂᒪᒪᐤ ᐃᓯᓭᑭᐣ ᐅᐣᒋ 
ᐊᓄᑮᐏᓂᐠ ᐁᐑᒋᐦᐃᐍᓭᑭᐣ ᐃᓯᓭᐏᓇᐣᑲᓂᑐᒋᑲᑌᑭᐣ. IAAC ᑲᑮᔑᒥᑲᒧᐘᐨ ᐅᐣᒋ ᒋᑮᓯᓭᑭᐣ ᐃᓂᐍᓂᐘᐣ 
ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᐁᐑᐣᒋᑲᑌᐠ ᐃᒪ ᒪᒪᐤᐱᐦᐃᑲᓇᐣ 1.  

ᒪᒪᐤᐲᐦᐃᑲᓇᐣ 1: IAAC ᑲᑮᔑᒥᑲᐣᐠ ᐅᐣᒋ ᑲᑭᒋ ᑲᓇᑕ ᐃᓯᓭᐏᓇᐣ 

ᑭᒋ ᑲᓇᑕ ᐃᓯᓭᐏᓇᐣ  IAAC ᑲᑮᔑᒥᑲᐣᐠ 

ᑫᐃᓯᓭᐘᐨ ᑭᓄᔐᐠ ᒦᓇ ᑭᓄᔐᐠ ᑲᑕᔑᐊᔭᐘᐨ ᑫ ᐊᓃᓯᓭᑭᐣ ᒦᓇ ᑫ ᐊᓂᒪᒪᐏᓯᓭᑭᐣ ᐃᒪ ᑫᐅᐣᒋᓭᐠ ᐊᓄᑮᐏᓂᐠ 

ᐁᐃᓀᐣᒋᑲᑌᐠ ᒌᓑᐱᓭᐠ ᐊᑯᓇᐠ ᒋᑕᐸᓯᓭᐠ, ᐃᐍ ᐅᐣᒋ 

ᒋᓂᔑᐘᓇᒋᒋᑲᑌᐠ ᒦᓇ ᒋᐘᓂᒋᑲᑌᐠ ᑲᑕᔑᐊᔭᐘᐨ ᐁᑲ ᒋ 

ᑮᑭᐍᓂᑕᐏᑭᐠ ᒦᓇ ᒋᑕᐸᓴᓂᐠ ᒋᐊᔭᑌᑭᐣ ᒦᓇ ᓇᒋᓇ ᑲ 

ᐊᑹᑕᐏᓭᑭᐣ ᐅᐣᒋ ᐃᓯᓭᐏᓇᐣ ᑯᑕᑮᔭᐣ ᐊᓄᑮᐃᐏᓇᐣ.  

ᑫᐃᓯᓭᐘᐨ ᑲᐱᒥᔭᐘᐨ ᐱᓀᔒᐣᔕᐠ  ᑫ ᐊᓃᓯᓭᑭᐣ ᒦᓇ ᑫ ᐊᓂᒪᒪᐏᓯᓭᑭᐣ ᐃᒪ ᑫᐅᐣᒋᓭᐠ ᐊᓄᑮᐏᓂᐠ 

ᐁᐃᓀᐣᒋᑲᑌᐠ ᐁᑲ ᒌᓑᐱᓭᐠ, ᐃᓂᐍᓂᐘᐣ ᒪᒦᓄᒋᑫᐏᓇᐣᒋᑮᓑᑭᓭᐠ 

ᐃᐍ ᑫᑕᔑᐊᔭᓂᐘᐠ ᐊᓄᑮᐏᐣ, ᒋᑕᐸᓴᓂᐠ ᒋᐊᔭᑌᑭᐣ ᒦᓇ 

ᓇᒋᓇ ᑲ ᐊᑹᑕᐏᓭᑭᐣ ᐅᐣᒋ ᐃᓯᓭᐏᓇᐣ ᑯᑕᑮᔭᐣ ᐊᓄᑮᐃᐏᓇᐣ.  

ᑫᐃᓯᓭᑭᐣ ᐃᒪ ᒥᓯᐍ ᐊᐦᑮᐏᓂᐠ ᐅᐣᒋ ᑲᓇᑕ 

ᐊᐦᑮᐣᐠ ᒦᓇ ᐃᓯᓭᐏᓇᐣ ᑫᐅᐣᒋᓭᑭᐣ ᑫᑯᓇᐣ 

ᑫᑐᒋᑲᑌᑭᐣ ᐃᒪ ᑲᓇᑕ ᐊᐦᑮᐣᐠ (ᐍᐱᑵ 

ᐃᓑᑯᓂᑲᐣ ᐊᐦᑭ)  

ᑫᐊᓃᓯᓭᑭᐣ ᑲᐏᐣ ᑕᑭᒋᓇᑯᓯᓄᐣ, ᐃᒪ ᒪᒦᓄᒋᑫᐏᓇᐣ 

ᐁᐃᓀᐣᒋᑲᑌᐠ ᒋᐅᐣᒌᓯᓭᐠ ᐸᒥᒋᑫᐏᐣ ᒋᑭᓊᐣᓑ ᒌᓯᓭᐠ ᒦᓇ ᐁᑲ 

ᒋᓂᔑᐘᓇᑕᐠ ᑲᐸᑭᑕᓇᒧᒋᑲᑌᐠ ᒋᑕᐸᓴᐠ ᑲᓇᑕ ᑲᐲᑕᑐᐨ, 

ᑫᐃᑿᐠ ᑲᔦᒪ ᑫᑲᑵᑌᐱᓂᑲᑌᐠ. ᑫ ᒪᒪᐏᓭᑭᐣ ᐃᒪ ᑲᐅᐣᒋᓭᐠ 

ᐊᓄᑮᐏᓂᐠ ᒌᓑᐱᓭᑭᐣ ᐊᑯᓇᐠ ᒋᑕᐸᓴᑭᐣ ᐃᒪ 

ᐍᐣᒋᑎᐸᐸᐣᒋᑲᑌᐠ ᐁᑲ ᒋᐘᓂᒋᑲᑌᐠ ᒦᓇ ᒋᓂᔑᐘᓇᒋᒋᑲᑌᐠ 

ᐊᑎᑯᐠ ᒦᓇ ᐑᐣᑿᐦᐘᑫ ᑲᑕᔑᐊᔭᐘᐨ ᐃᒪ ᐍᐱᑵ ᐃᓑᑯᓂᑲᐣ 

ᐊᐦᑮᐣᐠ ᒋᐅᐣᒋ ᓂᓯᑕᐏᓂᐊᑌᐠ ᑫᓃᔑ ᐊᔭᐣᒋᓭᐠ ᐅᐣᒋ 

ᐊᓅᑮᐏᓇᐣ ᐃᒪ ᐊᐑᔭᔒᔕᐠ ᑲᑕᔑᐊᔭᐘᐨ.  

ᑿᔭᐠ ᑲᔦᒪ ᐁᒦᑯᓑᑭᑲᑌᐠ ᑫᑭᒋ ᐃᓯᓭᑭᐣ ᐅᐣᒋ:  

• Fisheries Act ᐸᑭᑕᔘᐏᓇᐣ; 

• Canadian Navigable Waters 
Act ᐊᓄᑮᐏᐣ ᑲᔕᐳᓂᑲᑌᑭᐣ; 

• SARA ᒪᐣᓯᓇᐦᐃᑲᓀᐣᓴᐣ; 

• Explosives Act ᐸᐢᑲᐱᑭᓯᑫᐏᐣ 
ᒪᐣᓯᓇᐦᐃᑲᓀᐣᐢ; ᒦᓇ 

ᑫᐃᓯᓭᐠ ᑿᔭᐠ ᒦᓇ ᑫᓃᓯᓭᑭᐣ ᑭᒋ ᐃᓯᓭᐏᓇᐣ ᑲᐅᐣᒌᓇᑌᑭᐣ ᐃᒪ 

ᑲᓇᑕ ᒪᐣᓯᓇᐦᐃᑲᓀᐣᓴᐣ ᐅᐣᒋᓇᑲᒋᒋᑲᑌᐘᐣ ᐃᒪ ᑫᓃᓯᓭᑭᐣ 

ᑭᓄᔐᑲᐣᐠ ᒦᓇ ᑭᓄᔐᐠ ᑲᑕᔑᐊᔭᐘᐨ, ᑲᐱᒥᔭᐘᐨ ᐱᓀᔒᐣᔕᐠ, 

ᑫᓃᓯᓭᐠ ᐃᒪ ᒥᓯᐍ ᐊᐦᑮᐣᐠ ᒦᓇ ᑫᐃᓯᓭᐘᐨ ᐊᓂᔑᓇᐯᐠ ᒦᓇ 

ᐅᒦᓂᑯᐏᓂᐘ. ᐃᒪ ᑲᐃᓇᑌᐠ ᑲᑮᐅᔑᐲᐦᐃᑲᑌᐠ IA ᑎᐸᒋᒧᐏᐣ. 

ᑲᐏᐣ ᑫᑯᐣ ᑯᑕᐠ ᑿᔭᐠ ᑲᔦᒪ ᑲᑭᒋ ᐃᓯᓭᑭᐣ ᑕᑮᓯᓭᓯᓄᐘᐣ.  

https://laws-lois.justice.gc.ca/eng/acts/F-14
https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/S-15.3/
https://laws-lois.justice.gc.ca/eng/acts/E-17/index.html

• Indian Actᓀᐘᐣᐠ ᑲᐅᑕᐱᓂᑲᑌᑭᐣ 
ᒪᐣᓯᓇᐦᐃᑲᓀᐣᐢ 

ᑫᐃᓯᓭᑭᐣ ᒣᑿᐨ ᑲᐃᓇᐸᒋᒋᑲᑌᐠ ᐊᐦᑭ ᒦᓇ 

ᑲᑌᑭᐣ ᐊᐦᑮᑲᐣᐠ ᐅᐣᒋ ᐃᓇᑲᓀᓯᐏ 

ᑐᑕᒧᐏᓇᐣ ᑲᑐᑕᒧᐘᐨ ᐊᓂᔑᓇᐯᐠ  

ᑫ ᐊᓃᓯᓭᑭᐣ ᒦᓇ ᑫ ᐊᓂᒪᒪᐏᓯᓭᑭᐣ ᐃᒪ ᑫᐅᐣᒋᓭᐠ ᐊᓄᑮᐏᓂᐠ 

ᐁᐃᓀᐣᒋᑲᑌᐠ ᒌᓑᐱᓭᐠ ᐊᑯᓇᐠ ᒋᑕᐸᓯᓭᐠ, ᐃᒪ ᒋᐅᐣᒋᓭᐠ ᒋ 

ᐄᑲᑌᓭᐘᐨ ᐊᐑᔭᔒᔕᐠ ᑲᑭᒌᓀᐣᑕᑯᓯᐘᐨ ᐅᐣᒋ ᑲᑭᓄᔐᑲᓂᐘᐠ, 

ᑲᓇᐣᑕᐍᐣᒋᑲᓂᐘᐠ, ᑲᐅᑕᐱᓂᑲᑌᑭᐣ ᒦᓇ ᑲᒨᐣᔕᑭᓂᑲᑌᑭᐣ ᒋ 

ᐃᑲᑌᓭᑭᐣ ᐃᒪ ᑲᐃᓀᐣᒋᑲᑌᐠ ᑲᐃᔑᒥᓌᔑᑭᐣ ᑲᔦ ᑲᑕᔑ 

ᐊᐣᑿᒥᓯᐢᓇᓂᐘᐣᐠ ᒦᓇ ᑲᐃᔑᒥᓄᓭᐠ ᐃᓇᑲᓀᓯᐏ ᑐᑕᒧᐏᐣ ᐃᒪ 

ᑫᑕᓇᓄᑮᓇᓂᐘᐠ. ᑫ ᐊᓂᒪᒪᐏᓯᓭᑭᐣ ᐃᒪ ᑫᐅᐣᒋᓭᐠ ᐊᓄᑮᐏᓂᐠ 

ᐁᐃᓀᐣᒋᑲᑌᐠ ᒌᓑᐱᓭᐠ ᐊᑯᓇᐠ ᒋᑕᐸᓯᓭᐠ ᐃᓂᐍᓂᐘᐣ 

ᐃᓇᑲᓀᓯᐏ ᑐᑕᒧᐏᓇᐣ ᐁᑲ ᐃᓂᐍᓂᐘᐣ ᑲᓇᐣᑕᐍᐣᒋᑲᓂᐘᐠ 

ᐊᑎᑯᐠ ᒦᓇ ᑯᑕᑮᔭᐠ ᐊᐑᔭᔒᔕᐠ ᐅᑭᑕᑲᒥᐠ ᑲ ᐊᔭᐘᐨ, ᒌᓯᓭᐠ 

ᒋᑭᒋᓇᑯᐠ ᒦᓇ ᐊᐱᑕ ᒋᓇᑯᐠ ᐃᓯᓭᐏᐣ, ᐃᒪ ᐁᐅᐣᒋᓭᐠ 

ᐊᓄᑮᐏᓂᐠ ᐁᒪᒪᐤ ᐃᓯᓭᐠ ᐃᓂᐍᓂᐘᐣ ᑫᓂ ᒪᑕᓅᑮᒪᑲᑭᐣ 

ᐊᓄᑮᐏᓇᐣ ᒋᐅᐣᒌᓯᓭᐠ ᐸᑲᐣ ᒌᔑᐱᒥᔭᐘᐨ ᑲᔦ ᒌᓯᓭᐠ ᐁᑲ 

ᒋᓇᑯᓯᐘᐨ ᒋᑮᑌᐱᓇᑲᓀᐘᐨ.  

ᑫ ᐃᓯᓭᑭᐣ ᐃᓂᐍᓂᐘᐣ ᑲᓇᑯᑭᐣ ᒦᓇ 

ᐃᓇᑲᓀᓯᐏᓇᐣ ᐊᓂᔑᓇᐯᑲᐣᐠ ᒦᓇ 

ᑫᐃᓯᓭᑭᐣ ᑲᐸᑕᑭᑌᑭᐣ, ᑲᑕᔑ ᐊᔭᓂᐘᐠ 

ᑲᔦᒪ ᑫᑯᓇᐣ ᑲᑭᒌᓀᑕᑯᑭᐣ ᐅᑕᓇᐏᐣ, 

ᑲᒧᓇᐦᐃᑲᑌᑭᐣ, ᑲᓂᔑᓇᐯᐘᑭᐣ ᑲᔦᒪ 

ᐊᑲᑭᒌᓀᐣᑕᑯᑭᐣ ᐸᑕᑭᒋᑲᓇᐣ ᐅᐣᒋ 

ᐊᓂᔑᓇᐯᐠ.  

ᑫ ᐊᓃᓯᓭᑭᐣ ᒦᓇ ᑫ ᐊᓂᒪᒪᐏᓯᓭᑭᐣ ᐃᒪ ᑫᐅᐣᒋᓭᐠ ᐊᓄᑮᐏᓂᐠ 

ᐁᐃᓀᐣᒋᑲᑌᐠ ᒌᓑᐱᓭᐠ ᐊᑯᓇᐠ ᒋᑕᐸᓯᓭᐠ, ᐃᒪ ᒋᐅᐣᒌᓯᓭᐠ ᐁᐸᑵ 

ᓂᔑᐘᓇᒋᒋᑲᑌᐠ ᐃᓂᐍᓂᐘᐣ ᑲᑭᒌᓀᐣᑕᑯᑭᐣ ᐊᐦᑮᐣ ᒦᓇ ᐁᑲ 

ᒋᑮ ᐱᒣᒼᐣᒋᑲᑌᑭᐣ ᒋᐅᐣᒌᓯᓭᐠ ᒋᐊᐣᒋᓭᐠ ᑲᐃᔑ ᒥᑭᑲᑌᐠ 

ᐊᓂᔑᓇᐯᐠ ᑲᑮᐅᑌᐘᐨ ᐃᒪᓀᑫ ᐊᐦᑮᐣᐠ.  

ᑫᐃᓯᓭᑭᐣ ᐃᒪ ᒥᓄᔭᐏᐣ, ᐱᒪᑎᓯᐏᓇᐣ ᑲᔦᒪ 

ᐸᒥᐦᐅᐏᓇᐣ ᐅᐣᒋ ᐊᓂᔑᓇᐯᐠ.  

ᑫᐊᓃᓯᓭᑭᐣ ᐃᓀᐣᒋᑲᑌ ᒌᓑᐱᓭᑭᐣ ᒦᓇ ᒋᑕᐸᓴᑭᐣ, ᐃᒪ ᐅᐣᒋ 

ᒋᐊᑹᑕᐘᑌᑭᐣ ᐃᐊ ᐱᒪᑎᓯᐏᐣ ᐅᓇᒋᑫᐏᐣ ᒦᓇ 

ᐃᓇᑲᓀᓯᐏᓇᐣ ᒋᐱᒥᑲᒪᑲᑭᐣ ᐃᒪ ᐍᐱᑵ ᑕᔒᑫᐏᓂᐠ ᒋᐊᓂ 

ᒦᔒᓄᐘᐨ ᐊᓄᑮᓇᑲᓇᐣ ᐃᒪ ᐊᓄᑮᐏᓂᐠ, ᐃᒪ 

ᐃᔑᑲᓇᐘᐸᐣᒋᑲᑌᐠ ᐍᐱᑵ ᑕᔒᑫᐏᐣ ᐁᐘᐸᐣᑕᐦᐃᐍᐘᐨ 

ᒋᑮᑐᒋᑲᑌᐠ ᒋᓇᑭᓑᑲᒧᐘᐨ ᒋᑮᓑᐳᓀᓭᐠ ᒦᓇ ᒋᐅᐣᒋ ᒥᓄᓭᐠ ᐃᒪ 

ᐊᓅᑮᐏᓂᐠ. ᑫᓂᒪᒪᐤ ᐃᓯᓭᑭᐣ ᐅᐣᒋ ᐊᓅᑮᐏᓂᐠ ᑕᐃᓑᐱᓭᐘᐣ 

ᒦᓇ ᐊᐱᑕ ᒋᐊᐠᓭᐠ, ᐃᒪ ᒋᐅᐣᒋᓭᐠ ᓇᑭᓑᑲᒋᑫᐏᓇᐣ ᐅᐣᒋ 

https://laws-lois.justice.gc.ca/eng/acts/i-5/

ᑭᒋ ᑲᓇᑕ ᐃᓯᓭᐏᓇᐣ  IAAC ᑲᑮᔑᒥᑲᐣᐠ 

ᑫᐃᔑᒋᑫᒪᑲᐠ ᐊᓄᑮᐏᐣ ᒦᓇ ᓃᑲᐣ ᐊᓅᑮᐏᓇᐣ, ᑲᔦ ᒋᐊᓃᓯᓭᐠ 

ᒋᐊᓂᒥᓭᐠ ᐱᒪᑎᓯᐏᓇᐣ ᐃᒪ ᐊᓂᔑᓇᐯ ᑕᔒᑫᐏᓂᐠ ᐃᒪ  

ᐃᐍ ᑫᐃᓯᓭᐠ ᓇᑲᒋᒋᑫᐏᐣ ᑲᔦ ᑭᔑ ᓇᑲᒋᒋᑲᓂᐘᐣ ᐃᓂᐍᓂᐘᐣ ᑫᑭᒋᓯᓭᑭᐣ ᑲᓇᑕ ᐃᓯᓭᐏᓇᐣ ᒋᒪᒋᓭᑭᐣ ᒦᓇ 
ᑫᐱᒌᓯᓭᑭᐣ ᒋᐅᐣᒌᓯᓭᑭᐣ ᐃᒪ ᐊᓄᑮᐏᓂᐣᐠ.  

ᐊᐲ ᐅᐍ ᑲᑮᐅᔑᐲᐦᐃᑲᑌᐠ IA ᑎᐸᒋᒧᐏᐣ ᑮᔑᒋᑲᑌᐠ, ᐃᑭᐍᓂᐘᐠ ᑕᒦᓇᑲᓀᐘᐠ ᐅᑭᒪ ᐅᐣᒋ ᒥᓯᐍ ᐊᐦᑮᐏᐣ, 
ᑲᓂᒣᒣᔾᑭᐍᐸᐠ ᒦᓇ ᐊᐦᑮᐏᓇᐣ (ᐅᑭᒪ). ᐊᐍ ᐅᑭᒪ ᐅᑲᐅᓀᐣᑕᐣ ᑮᓑᐱᐣ ᐃᓂᐍᓂᐘᐣ ᑫᑭᒌᓯᓭᑭᐣ ᑲᓇᑕ 
ᐃᓯᓭᐏᓇᐣ ᐃᒪ ᑲᑎᐸᒋᒧᒋᑲᑌᑭᐣ ᐃᒪ IA ᑎᐸᒋᒧᐏᓂᐣᐠ ᒌᓯᓭᑭᐣ ᒋᓇᑯᑭᐣ, ᒦᓇ, ᑮᓑᐱᐣ, ᑫᐲᒋᓭᑭᐣ ᐃᓂᐍᓂᐘᐣ. 
ᑮᓑᐱᐣ ᐃᓯᓭᐠ, ᐅᑭᒪ ᐅᑲᐅᓀᐣᑕᐣ ᐃᓂᐍᓂᐘᐣ ᑲᓇᑯᑭᐣ ᑫᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᒋᒦᑯᓑᑭᑫᒪᑲᐠᐣ ᐃᒪ ᒥᓯᐍ 

ᐃᓂᓂᐘᐠ ᑫᐃᔑ ᓇᐣᑕᐍᐣᑕᒧᐘᐨ ᑲᐑᐣᒋᑲᑌᑭᐣ ᐃᒪ ᑎᐸᒋᒧᐏᓂᐣᐠ ᒦᓇ ᐃᓂᐍᓂᐘᐣ ᑲᓂᓴᑭᐣ ᑫᐅᐣᒋ 
ᐅᓀᐣᒋᑲᑌᐠ ᑲᐑᐣᒋᑲᑌᐠ ᐃᒪ ᐅᔑᐲᐦᐃᑲᐣ 63 ᐃᒪᓀᑫ IAA. ᒪᒪᐤᐲᐦᐃᑲᓇᐣ 2 ᐑᐣᒋᑫᒪᑲᐣ ᐃᓂᐍᓂᐘᐣ 
ᑫᓇᑲᒋᒋᑲᑌᑭᐣ ᒦᓇ ᐁᐑᐣᐟᐢᒧᐁᐢᐨ IAAC ᑲᐃᔑ ᓃᐱᑌᐑᐣᑕᒧᐘᐨ ᑲᐃᔑᒥᑲᒧᐘᐨ ᐅᓄᐍᓂᐘᐣ ᑫᓇᑲᒋᒋᑲᑌᑭᐣ. 
ᒦᓇ ᑲᔦ, ᐊᐍ ᐅᑭᒪ ᐅᑲᓂ ᔕᐳᓇᐣ ᐃᓂᐍᓂᐘᐣ ᐅᑐᓀᐣᒋᑲᓇᐣ ᐃᒪ ᐅᑭᒪᐠ ᑲᐃᔑᒪᒪᐤᐱᐘᐨ.  

ᒪᒪᐤᐲᐦᐃᑲᓇᐣ 2: IAAC ᑲᐃᔑᒥᑲᒧᐘᐨ ᐃᓂᐍᓂᐘᐣ ᑫᓇᑲᒋᒋᑲᑌᑭᐣ ᒋᑮ ᓇᑲᒋᒋᑲᑌᑭᐣ ᒣᑿᐨ ᐅᓀᐣᒋᑲᑌᐠ 

ᑮᓑᐱᐣ ᑭᒌ ᑲᓇᑕ ᐃᓯᓭᐏᓇᐣ ᒋᑮᔕᐳᓂᑲᑌᑭᐣ ᐃᒪ ᒥᓯᓭ ᐃᓂᓂᐘᐠ ᑲᐃᔑ ᑭᒌᓀᐣᑕᒧᐘᐨ  

ᑫᓇᑲᒋᒋᑲᑌᑭᐣ  IAAC ᑲᐃᔑᒥᑲᒧᐘᐨ 

ᐃᐍ ᐃᓯᓭᐏᓇᐣ ᐟᓱᐣᒋᓭᐘᐣ ᐃᒪ 

ᐊᓄᑮᐏᓂᐣᐠ ᐃᒪ ᒌᓯᓭᑭᐣ ᐃᒪ 

ᐊᓂᔑᓇᐯᑲᐣᐠ ᒦᓇ 

ᐃᓂᐍᓂᐘᐣ ᑭᒌᓯᓭᐏᓇᐣ 

ᐃᓂᐍᓂᐘᐣ ᑫᐃᓯᓭᑭᐣ ᐃᒪᓀᑫ 

ᐊᓂᔑᓇᐯ ᐅᒦᓂᑯᐏᓇᐣ 

(ᐅᔑᐲᐦᐃᑲᓇᐣ 4.3 ᒦᓇ 4.4)  

ᐃᐍ ᐊᓄᑮᐏᐣ ᑕᐅᐣᒋᓭᐘᐣ ᐃᓂᐍᓂᐘᐣ ᑫᑭᒌᓯᓭᑭᐣ ᐃᓯᓭᐏᓇᐣ ᒋᑕᐸᓴᑭᐣ 

ᐃᒪ ᐊᓂᔑᓇᐯᐠ ᓄᑯᒼ ᑲᐃᓇᐸᒋᑐᐘᐨ ᐊᐦᑮᓂ ᒦᓇ ᐅᑭᑕᑲᒥᐠ ᑲ ᐊᔭᑭᐣ 

ᐊᐸᒋᒋᑲᓇᐣ ᐅᐣᒋ ᐃᓂᑲᓀᓯᐏᐣ ᑐᑕᒧᐏᓇᐣ, ᒦᓇ ᑲᓇᑯᑭᐣ ᒦᓇ 

ᐃᓇᑲᓀᓯᐏᓇᐣ. ᑲᔦ, ᐅᐍ ᐊᓄᑮᐏᐣ ᑕᐅᐣᒋᒥᓄᓭ ᐃᐦᐃᐍ ᐱᒪᒋᐦᐅᐏᐣ 

ᐃᓯᓭᐏᓇᐣ ᐃᒪ ᐊᓂᔑᓇᐯᑲᐣᐠ ᒦᓇ ᑫᐅᐣᒋᒥᓄᓭᐠ ᑎᐯᓂᒥᑎᓱᐏᐣ.  

ᐃᐍ ᑲᔦ ᐅᐣᒋ ᐊᓂᔑᓇᐯᐠ ᐅᒦᓂᑯᐏᓂᐘᐣ ᐁᓂᓯᑕᐏᓂᑲᑌᓂᐠ ᒦᓇ 

ᐁᐅᔑᐲᐦᐃᑲᑌᓂᐠ ᐃᒪ ᐅᔑᐲᐦᐃᑲᐣ 35 ᐃᒪ Constitution Act, 1982, 

ᐃᐍ ᐊᓄᑮᐏᐣ ᐃᓀᐣᒋᑲᑌ ᒌᓯᓭᐠ ᑲᑭᒌᓯᓭᐏᓇᐣ. ᐃᐍ ᒪᐘᐨ, ᑕᐸᓴᐠ ᐊᑯᓇᐠ 

ᐊᐱᑕ ᑫᐊᐲᒋᓭᑭᐣ ᐃᓯᓭᐏᓇᐣ ᐃᐍ ᒦᓂᑯᐏᐣ ᐅᐣᒋ ᓇᐣᑕᐍᐣᒋᑫᐏᐣ ᒦᓇ 

ᐘᓃᐦᐃᑫᐏᐣ, ᒋᑕᐸᓴᑭᐣ ᐃᓯᓭᐏᓇᐣ ᐃᒪ ᒦᓂᑯᐏᐣ ᐅᐣᒋ ᑲᑭᓅᔐᑲᓂᐘᐠ, 

ᒦᓇ ᒋᑕᐸᓴᑭᐣ ᐊᑯᓇᐠ ᐊᐱᑕ ᒌᓯᓭᑭᐣ ᐃᒪ ᒦᓂᑯᐏᓇᐣ ᒋᑮᐱᒥᑐᑕᒧᐘᐨ 

ᑲᐃᓇᑎᓯᐘᐨ ᐊᓂᔑᓇᐯ ᑕᔒᑫᐏᓇᐣ ᑫᓇᑭᓑᑲᒧᐘᐨ ᑲᔦᒪ ᐃᓂᐍᓂᐘᐣ 

ᐊᓂᐣᑕ ᑲᐃᓇᐸᒋᒋᑲᑌᐠ ᐃᒪ ᐊᓄᑮᐏᓂᐠ ᐊᓄᑮᐏᐣ ᑲᓇᑯᑭᐣ: 

ᐊᑕᐘᐱᐢᑲᑌ ᑕᔒᑫᐏᐣ, ᑲᐑᑯᒋᐘᐠ ᑕᔒᑫᐏᐣ, ᓀᓑᑲᐣᑕᑲ ᑕᔒᑫᐏᐣ, 

ᓃᐱᓇᒥᐠ ᑕᔒᑫᐏᐣ, ᐍᐱᑵ ᑕᔒᑫᐏᐣ ᐑᓇᐢᐠ ᑕᔒᑫᐏᐣ; ᐊᐱᑕ 

ᒋᓇᑭᓑᑭᑫᒪᑲᐠ ᐃᒪ ᒦᓂᑯᐏᐣ ᐃᓯᓭᐏᓇᐣ ᐅᐣᒋ ᑭᓄᔐᑫᐏᐣ ᒦᓇ ᑭᒦᓂᑯᐏᐣ 

ᐅᐣᒋ ᒋᑮᑐᑕᒪᐣ ᑭᐱᒪᑎᓯᐏᐣ ᐃᒪ ᐊᓂᔑᓇᐯ ᑕᔒᑫᐏᓇᐣ ᑲᑕᔑᑐᑕᒧᐘᐨ 

https://laws-lois.justice.gc.ca/eng/Const/page-12.html


 

7 
ᑲᐅᔑᐲᐦᐃᑲᑌᐠ  ᑫᐃᓯᓭᐠ  ᓇᑲᒋᒋᑫᐏᐣ  ᑎᐸᒋᒧᐏᐣ  –  ᐍᐱᑵ  ᐱᒪᐦᐅᑕᓱᐏᐣ  ᒦᑲᓇ     

ᑫᓇᑲᒋᒋᑲᑌᑭᐣ  IAAC ᑲᐃᔑᒥᑲᒧᐘᐨ 

ᐃᒪ ᐊᐦᑮᐣᐠ ᐅᐣᒋ ᑲᓇᐣᑕᐤ3ᐣᒋᑫᐘ ᒦᓇ ᐃᓇᑲᓀᓯᐏᐣ ᒥᓂᑯᐏᓇᐣ ᐁ 

ᐊᑹᑕᐘᑌᑭᐣ ᐃᒪ ᐊᐦᑮᑲᐣᐠ ᑲᐃᓇᑌᑭᐣ ᑲᐃᓀᐣᒋᑲᑌᐠ ᒋᒦᑯᓭᐠ ᐃᐍ 

ᐊᓄᑮᐏᐣ ᐃᓯᓭᐏᓇᐣ: ᐁᕒᐅᓬᐊᐣᐟ ᑕᔒᑫᐏᐣ, ᐊᐸᒪᑑᐣᐠ ᑕᔒᑫᐏᐣ, 

ᐲᑕᐯᐠ ᑕᔒᑫᐏᐣ, ᐊᓴᐸᓇᑲᐣᐠ ᑕᔒᑫᐏᐣ, ᑮᔒᒋᐘᐣ ᑕᔒᑫᐏᐣ, ᒦᓇ 

ᑭᒋᓇᒣᑯᓯᐲᐠ ᐃᓂᓂᐘᐠ ᑕᔒᑫᐏᐣ.  

ᑫᐊᐲᓯᓭᐠ ᐃᓂᐍᓂᐘᐣ 

ᐃᓯᓭᐏᓇᐣ ᐅᐣᒋ ᐅᐍ 

ᐊᓄᑮᐏᐣ ᐃᒪ ᑲᓇᑕ ᐅᑭᒪᐏᐣ 

ᒋᑮᓯᓭᓂᐠ ᒋᑮᓇᑭᓑᑲᒧᐘᐨ 

ᐃᐍᓂ ᒥᓯᐍ ᐊᐦᑮᐏᓇᐣ 

ᐅᐸᐸᒥᓯᐏᓂᐘ ᒦᓇ 

ᑲᑮᔑᐊᔓᑕᒪᐘᐨ ᐅᐣᒋ ᑲᓂ 

ᒣᒣᔾᑭᐍᐸᐠ (ᐅᔑᐲᐦᐃᑲᐣ 4 

ᒦᓇ 5)  

 

ᐃᓂᐍᓂᐘᐣ ᑫᐃᓯᓭᑭᐣ ᐅᐣᒋᓭᑭᐣ ᐊᓄᑮᐏᓂᐣᐠ ᐁᑲ ᒋᔑᒋᑫᒪᑲᐠ ᑲᓇᑕ ᑲᐃᔑ 

ᐸᐸᒥᓯᐨ ᐃᒪ ᒥᓯᐍ ᐊᐦᑮᐏᓇᐣ, ᐃᐍ ᒪᐘᐨ ᑲᐱᐊᑎᓯᒪᑲᑭᐣ ᐊᐦᑮᑲᐣᐠ ᒋᑭᒌᓯᓭᐠ 

ᐃᒪ ᐊᓄᑮᐏᓂᐣᐠ ᒋᑭᒌᓯᓭᐘᐨ ᐅᐣᒋ ᐊᓄᑮᐏᓂᐣᐠ ᐃᑭᐍᓂᐘᐠ ᑲᓂ ᒐᑭᓀᐘᐨ, 

ᐃᑭᐍᓂᐘᐠ ᑲᔦ ᐊᑎᑯᐠ ᒦᓇ ᐑᐣᑿᐦᐊᑫᐠ, ᐃᓀᐣᒋᑲᑌᐠ ᒋᐋᔭᐘᐨ ᑮᔭᐸᐨ. IAAC 

ᐅᑮᓇᑲᑕᐍᐣᑕᓇᐘ ᐃᓂᐍᓂᐘᐣ ᑫᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᐃᒪ 

ᑲᒪᒪᐤᐲᐦᐃᑲᑌᑭᐣ 1 ᒦᓇ ᑫᐃᓯᓭᐘᐨ ᑲᓂᒐᑭᓀᐘᐨ ᒋᐅᐣᒋ ᐑᐣᒋᑲᑌᐠ ᐃᒪ 

ᓇᑲᒋᒋᑫᐏᓂᐣᐠ.  

ᐃᓂᐍᓂᐘᐣ ᑲᐃᓀᐣᒋᑲᑌᑭᐣ ᐃᓯᓭᐏᓇᐣ ᐅᐣᒋ ᐊᓄᑮᐏᓂᐣᐠ ᐁᑲ ᐃᒪ 

ᒋᐅᐣᒌᓯᓭᑭᐣ ᒋᓇᑭᓑᑭᑲᑌᑭᐣ ᑲᓇᑕ ᑲᑲᓇᐘᐸᐣᑕᐣᐠ ᑲᓂᒣᒣᔾᑭᐍᐸᐠ ᐅᐣᒋ 

ᐊᔓᑕᒪᐏᐣ, ᐃᐍ ᒪᐘᐨ ᐱᒋᐳᐏᐣᑲᐅᒼᐱᓑᑲᒪᑲᐠ (GHG) ᑲᐅᒼᐱᓑᑲᒪᑲᐠ 

ᑫᐲᒋᓭᐠ ᐃᐍ GHG ᑫᐅᒼᐱᓑᑲᒪᑲᐠ ᐅᐣᒋ ᐊᓄᑮᐏᓂᐠ ᒋᐱᒥᑲᒪᑲᐠ ᐊᑯᓇᐠ 

ᐊᐘᔑᒣ 2050 ᒦᓇ ᐁᔑᓇᑲᒋᒋᑲᑌᐠ ᐁᑲ ᐁᑭᑫᐣᒋᑲᑌᐠ ᒋᑮᐅᐣᒋᓭᐠ ᐃᒪ 

ᐊᓄᑮᐏᓂᐠ ᑫᐅᔑᒋᑲᑌᑭᐣ ᒋᑮᓯᓭᐠ ᐃᒪ ᑲᓇᑕ ᒋᑲᓑᑭᑐᐨ ᐨᑮᓇᑭᓑᑲᐣᐠ 

ᑲᓂᒣᒣᔾᑭᐍᐸᐠ ᐊᔓᑕᒪᐏᐣ ᑲᐃᔑ ᑭᓊᐣᓑ ᑲᐃᓇᑌᐠ. IAAC ᐅᑭᓇᑲᒋᑐᓇᐘ 

ᐃᓂᐍᓂᐘᐣ ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᐃᒪ ᑲᐃᔑ ᒪᒪᐤᐲᐦᐃᑲᑌᑭᐣ 1 

ᒦᓇ ᑫᐃᓯᓭᐠ ᑲᐃᓇᑌᐠ GHG ᑫᐅᒼᐱᓑᑲᒪᑲᐠ ᒋᐅᐣᒋ ᐑᐣᒋᑲᑌᐠ 

ᑲᐃᔑᒥᑭᑲᓂᐘᐠ.  

ᑫᐊᐲᒋᓭᑭᐣ ᐃᓂᐍᓂᐘᐣ 

ᐃᓯᓭᐏᓇᐣ ᐃᒪ ᒋᑮ ᑲᐯᓭᑭᐣ 

(ᐅᔑᐲᐦᐃᑲᐣ 6)  

 

ᑲᐃᓀᐣᒋᑲᑌᑭᐣ ᒋᐅᐣᒋᓭᑭᐣ ᐃᓯᓭᐏᓇᐣ ᐃᒪ ᐊᓄᑮᐏᓂᐠ ᒌᓯᓭᑭᐣ ᒋ ᐃᓑᐱᓭᐠ 

ᐃᓂᐍᓂᐘᐣ ᒋᑲᐯᓭᐠ ᒋᑕᐸᓯᓭᐠ, ᐃᓂᐍᓂᐘᐣ ᒪᐘᐨ ᑫᒥᓄᓭᑭᐣ ᐃᓯᓭᐏᓇᐣ 

ᐃᒪ ᐊᓄᑮᐏᓇᐣ ᒦᓇ ᑲᔦ ᐱᒪᒋᐦᐅᐏᐣ ᑲᔦ ᒋᐅᐣᒋ ᒥᓄᔭᒪᑲᐠ ᑕᔒᑫᐏᐣ, 

ᐱᒪᒋᐦᐅᐏᐣ ᒥᓄᒋᑫᐏᐣ ᒦᓇ ᒋᑎᐯᓂᓱᒪᑲᐠ ᐍᐱᑵ ᑕᔒᑫᐏᐣ. IAAC 

ᐅᓇᑲᒋᒋᑲqᐣ ᐅᑮᓇᑲᒋᑐᓇᐘ ᑫᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ, ᐃᐍ 

ᑲᐃᓇᐸᒋᑐᐘᐨ ᐊᐦᑮᓂ ᐃᓇᑲᓀᓯqᐃ ᑐᑕᒧᐏᓇᐣ ᐊᓂᔑᓇᐯᐠ, ᐃᒪ ᑲᓂ 

ᐊᐣᒋᓭᐠ ᐊᐦᑮᑲᐣᐠ ᒦᓇ ᒋᑭᑫᐣᒋᑲᑌᑭᐣ ᐊᓂᔑᓇᐯ ᑭᑫᐣᒋᑫᐏᓇᐣ. 

ᒋᑲᓄᒋᑲᑌᐠ ᒋᐸᑭᑎᓂᑲᑌᐠ ᒣᑿᐨ ᑐᒋᑲᑌ ᐅᐍ ᑲᑮᐅᔑᐲᐦᐃᑲᑌᐠ IA ᑎᐸᒋᒧᐏᐣ, ᑲᔦ ᐃᓂᐍᓂᐘᐣ 
ᑮᐅᔑᐲᐦᐃᑲᑌᐘᐣ ᑫᐃᓇᒋᑲᓂᐘᐠ. ᐃᓑᑿ ᐸᑭᑎᓂᑲᑌᐠ ᒋᑲᓄᑌᐠ, IAAC ᐅᑲᓂᑮᔑᑐᐣ ᐃᐍ IA ᑎᐸᒋᒧᐏᐣ 
ᒋᐑᒋᐦᐃᐍᓭᐠ ᒋᑮᐅᓀᐣᒋᑲᑌᐠ.  



 

8 

ᐃᐍ ᑲᔦ ᐊᐘᔑᒣ ᐃᒪ ᐃᓯᓭᐏᐣ ᓇᑲᒋᒋᑫᐏᓂᐠ, ᐃᐍ ᐊᓄᑮᐏᐣ ᐃᓀᐣᒋᑲᑌ ᒋᓇᐣᑕᐍᐣᒋᑲᑌᑭᐣ ᑲᓇᑕ 
ᒪᐣᓯᓇᐦᐃᑲᓀᐣᓴᐣ ᒋᑮᑐᒋᑲᑌᑭᐣ ᐊᓂᐣᑕ ᑫᑯᓇᐣ, ᐃᐍ ᑲᔦ Fisheries Act ᐊᔓᑕᒪᐏᓇᐣ, Canadian 
Navigable Waters Act ᐊᓄᑮᐏᐣ ᔕᐳᓂᑫᐏᐣ, Species at Risk Act ᒪᐣᓯᓇᐦᐃᑲᓀᐣᓴᐣ, Explosives Act 
ᐸᐢᑲᐱᑭᓯᑫᐏᐣ ᒪᐣᓯᓇᐦᐃᑲᓀᐣᓴᐣ, Indian Act ᓀᐘᐣᐠ ᒋᐅᑕᐱᓂᑲᑌᐠ ᒪᐣᓯᓇᐦᐃᑲᓀᐣᐢ. ᑮᓑᐱᐣ ᐃᔑᐅᓀᐣᒋᑲᑌᐠ 
ᐃᓂᐍᓂᐘᐣ ᒋᓇᑯᑭᐣ ᑲᑭᒌᓯᓭᑭᐣ ᑲᓇᑕ ᐃᓯᓭᐏᓇᐣ ᒋᒥᓄᓑᑲᒪᑲᑭᐣ ᐃᒪ ᐃᓂᓂᐘᐠ ᒥᓯᐍ ᑲᐃᔑᓇᐣᑕᐍᐣᒋᑲᑌᐠ,  
IAAC ᐅᑲᐱᒥᑐᑕᐣ ᐃᓂᐍᓂᐘᐣ ᑲᓇᑕ ᒪᐣᓯᓇᐦᐃᑲᓀᐣᓴᐣ ᑲᓇᐣᑕᐍᐣᑕᑯᑭᐣ ᐅᐣᒋ ᐊᓄᑮᐏᐣ.  

IAAC ᑲᔦ ᐅᐑᐣᑕᓇᐘ ᐃᐍ ᐘᑲᐦᐃ ᓇᑲᒋᒋᑫᐏᐣ ᐃᒪ ᑲᐘᓇᐱᑲᐠ ᓀᑫᐦᐃ ᐁᐱᒥᑐᒋᑲᑌᐠ. ᔕᑯᐨ ᑲᐏᐣ ᒋᑮᑐᒋᑲᑌᐠ 

ᒋᐅᐣᒋ ᐅᓀᐣᒋᑲᓂᐘᐠ, ᐃᓇᑌ ᒋᐸᑭᑎᓂᑲᑌᐠ ᐑᐣᑕᒪᑫᐏᓇᐣ, ᒋᓇᑲᒋᒋᑲᑌᑭᐣ ᑫᐃᓯᓭᐦᐃᐍᒪᑲᐠ, ᒦᓇ 

ᒋᐸᑭᑎᓂᑲᑌᑭᐣ ᐃᑭᑐᐏᓇᐣ ᒋᑭᑫᐣᑕᑯᐠ ᐅᓀᐣᒋᑫᐏᐣ ᐃᓂᐍᓂᐘᐣ ᐅᐣᒋ ᑲᐃᓀᐣᒋᑲᑌᑭᐣ ᒪᒋᑕᐏᓇᐣ 

ᐃᒪᓀᑫᑲᒥᐠ. ᐃᓂᐍᓂᐘᐣ ᑲᓇᑲᒋᒋᑲᑌᑭᐣ ᔓᓃᔭ ᑲᐸᑭᑎᓇᑲᓀᐨ, ᓇᓇᑲᒋᒋᑫᐏᐣ ᒦᓇ ᒪᒪᐤᐲᐦᐃᑫᐏᓇᐣ, ᒦᓇ 

ᑯᑕᑮᔭᐣ ᑫᑮᑐᒋᑲᑌᑭᐣ ᒋᐅᐣᒋᓭᑭᐣ ᐃᒪ ᐘᑲᐦᐃ ᓇᑲᒋᒋᑫᐏᓂᐠ ᒋᐅᐣᒋ ᐑᒋᐦᐃᐍᓭᐠ ᐃᒪ ᐊᓂᔑᓇᐯ 

ᑕᔒᑫᐏᓇᐣᒋᑮᑌᐱᓇᒧᐘᐨ ᐑᐣᑕᒪᑫᐏᓇᐣ ᑲᐃᔑᓇᑯᑭᐣ ᑫᑯᓇᐣ ᐃᒪ ᐊᓂᔑᓇᐯ ᐊᐦᑮᐣᐠ ᒋᐑᒋᐦᐃᐍᓭᐠ ᒦᓇ 

ᒋᐑᐣᒋᑲᑌᐠ ᓃᑲᐣ ᐅᓀᐣᒋᑫᐏᐣ.  

https://laws-lois.justice.gc.ca/eng/acts/F-14
https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/S-15.3/
https://laws-lois.justice.gc.ca/eng/acts/E-17/index.html
https://laws-lois.justice.gc.ca/eng/acts/i-5/

